
 

Vindafjord kommune, Rådhusplassen 1, 5580 Ølen   |   E-post: postmottak@vindafjord.kommune.no 
Telefon: 53 65 65 65   |   Organisasjonsnummer: 988893226 

 

  

   
NORGES VASSDRAGS- OG ENERGIDIREKTORAT (NVE)     Dato: 18.08.2026 
   
Postboks 5091 Majorstua  Dokumentnummer: 26/1975-2 
 Dykkar referanse: 0e133d63-2879-4363-9259-

a05d4c1d5302 
0301 OSLO Saksbehandlar: 
  

Morten Rørheim 

 
 

 
 

 

 

Uttale - Høyring av søknad om utviding av Bjørgjo kraftverk i Etne og Vindafjord 
kommuner, Vestland og Rogaland 
Vindafjord kommune viser til høyring av søknad om utviding av Bjørgjo kraftverk i Etne og Vindafjord 
kommunar, jf. brev frå NVE datert 26.06.2026. 

Tiltaket omfattar overføring av eit nedbørfelt til Myrkavatnet gjennom open kanal, samt regulering av 
Krokavatnet med heving og senking av vasstanden. Kommunen har merka seg at tiltaket vil kunne medføre 
inngrep og endringar i område som kan ha verdi både for naturmiljø og for private rettshavarar. 

Vindafjord kommune har motteke innspel frå grunneigarar på Vindafjord-sida av nedslagsfeltet. I innspelet 
vert det reist spørsmål ved dei eigedoms- og rettsforholda som ligg til grunn i søknaden, særleg når det gjeld 
Krokavatnet og Langavatnet. Etter det som kjem fram i innspelet, kan desse vatna vere del av eit 
grunneigarsameige med fleire deltakande eigedomar. Det vert også peika på at fleire grunneigarar som kan 
vere direkte berørte av tiltaket, ikkje skal ha vorte kjende med saka før ho vart omtalt i lokalpressa. 

Vindafjord kommune meiner det er viktig at spørsmål om eigedomsforhold og varsling av berørte partar vert 
nærare avklarte som del av den vidare sakshandsaminga. Kommunen legg til grunn at NVE vurderer om 
søknaden er tilstrekkeleg opplyst på desse punkta. 

Kommunen meiner vidare at kunnskapsgrunnlaget om naturmangfald bør vurderast nærare. Særleg bør det 
undersøkjast betre kva for artar og naturtypar som finst i overgangen mellom land og vatn, då dette sjiktet 
ofte kan vere særleg utsett ved regulering og endringar i vasstand. 

På denne bakgrunnen meiner Vindafjord kommune at saka bør vere tilstrekkeleg opplyst når det gjeld 
eigedoms- og rettsforhold, varsling av berørte partar og naturmangfald før det vert teke endeleg stilling til 
søknaden. 

Med helsing 

Thomas Vestbø Morten Rørheim 
einingsleiar for areal og forvaltning rådgjevar landbruk 
 

Dokumentet er godkjent elektronisk 
    
 

 
 


	Uttale - Høyring av søknad om utviding av Bjørgjo kraftverk i Etne og Vindafjord kommuner, Vestland og Rogaland

